
Naćisk protokola zjawneho dźěla  

13. (rjadneho) posedźenje Zwjazkoweho předsydstwa Domowiny 

 

 

 

datum: pjatk, 22.09.2023 

 

čas: 18.00 hodź. – 20.30 hodź. 

 

městnosć: Dom towarstwow w Trjebinje 

 

přitomni na městnje: D. Statnik, M. Hančik, dr. H. Leipner, F. Albertowa, M. Młynkowa, 

B. Bělk, J. Bělk, B. Cyž, F. Grajcarekec, M. Funka, D. Maticowa,  

A. Hiccyna, M. Hasacki, L. Dučmanowa, D. Dyrlich,  

M. Michałkowa, D. Wowčerjowa, L. Žurec-Pukačowa 

 

digitalnje přitomni: M. Brycka, J. Clausen, W. Bejmak 

 

zamołwjeni: K. Grofa, M. Libšowa, M. Mark, B. Sćapan, F. Ričel, W. Janhoefer 

  

njezamołwjena: J. Dünnbierowa 

 

hosćo na městnje: 

 

 

 

 

 

 

hosćo digitalnje: 

J. Šołćina, M. Di Sarnowa, B. Šimanec, B. Žurowa 

 

wólbny wuběrk: L. Thomasowa, Kř. Korjeńk, P. Šwejdźina 

 

Jan Hrjehor, Marko Suchy, Axel Arlt (SN), Matej Dźisławk (MDR), 

knjeni Eckertowa (Domowinska skupina Trjebin) 

 

Marko Wjesela (hač do 18.30 hodź.), C. Škoda (zdźěla), dr. B. 

Brězanowa (zdźěla), K. Suchec-Dźisławkowa 

 

   

0. Knjeni Eckertowa wita čłonow zwjazkoweho předsydstwa w mjenje Domowinskeje skupiny 

Trjebin. 

 

Zahajenje posedźenja 

wotewrjenje a powitanje / zwěsćenje přitomnosće a zamołwjenjow / zwěsćenje 

wobzamknjenjakmanosće / schwalenje dnjoweho porjada / zwěsćenje zajatosće 

 

Wot cyłkownje 28 čłonow zwjazkoweho předsydstwa su 21 přitomni =  75%. 

Z tym je wobzamknjenjakmanosć zaručena. 

 

TOP 1. 

Wobzamknjenje čo. 81 z dnja 22.09.2023: 

Dnjowy porjad zjawneho dźěla 13. posedźenja zwjazkoweho předsydstwa so schwali. 

 

Wuslědk wothłosowanja:  

za namjet: 21 

 

přećiwo namjetej: 0 so hłosa wzda: 0 

 

Namjet so z tym přiwza. 

 

Zajatosć so njezwěsći. 

 

1. Wobjednanje protokola 12. (rjadneho) posedźenja z dnja 12.07.2023 z kontrolu 

zwoprawdźenja tam zapisanych nadawkow 

 

K protokolej njejsu žane přispomnjenja. 

 

2. Wuzwolenje 4. serbskeho naměstnika ze Swobodneho stata Sakska do Rady 

Załožby za serbski lud za dobu 2023 – 2027 

 

2.1. Předstajenje kandidata 

 

Jan Hrjehor předstaji so čłonam a hosćom.  

 

2.2. Naprašowanja a diskusija 

 

Čehodla njejsće so hižo w prěnim kole přizjewił? 

J. Hrjehor wotmołwi, zo je časowje hižo jara wjazany, słužbnje kaž tež čestnohamtsce. Je 

pak sej wuwědomił, zo je tež za jeho dźěło efektiwnišo, hdyž so w gremijowym dźěle lěpje 

wuznaje. 

 

Kajke su kontakty k towarstwam w Slepjanskim regionje? 

Wšitke towarstwa hišće njeje zeznał, wšako je jich tu jara wjele. Ma dobry zwisk ze 

Slepjanskej gmejnu a pytnje, zo su ludźo tu jara dźakowni maćernorěčneho nawodu šule 

měć. 

 

2.3. Wólby 4. zastupowaceho čłona gremija ze Sakskeje 

 

Čłonojo wólbneje komisije su Křesćan Korjeńk, Leńka Thomasowa a Petra Šwejdźina. Za 

online wothłosowanje zamołwita je M. Di Sarnowa. 

 

Rozdźěla so hłosowanske lisćiki resp. so z mejlku sćelu. Wólbny wuběrk hłosy wuliči. 
Předsyda wólbneho wuběrka wozjewi wuslědk wólbow. 
 

Wobzamknjenje čo. 82 z dnja 22.09.2023: 

 

Jan Hrjehor wuzwoli so z 21 płaćiwymi hłosami (100 %) jako 4. serbski naměstnik ze 

Sakskeje do załožboweje rady w dobje 2023-2027. 

 

Wuslědk wothłosowanja:  

za namjet: 21 přećiwo namjetej: 0 so hłosa wzda: 0 

3. Rozprawa předsydy Serbskeje rady Sakskeje wo dotalnej dźěławosći we wólbnej 

dobje 2019-2024 

 

Tučasnje je 20 čłonow přitomnych (J. Clausen wotešoł). 

 

Marko Suchy rozprawja:  

Serbska rada poradźuje knježerstwo a parlament. Wot parlamenta dóstanu wšitke podłožki 

na blido, tuž su wo temach informowani. Za zhromadne dźěło z knježerstwom su 

zasadźeni zamołwići za serbske naležnosće – kontakt z nimi je pak snadny. Tam dyrbi so 

móžnosć namakać, zo dóstanje SR tohorunja wšitke předłohi.  

 

W jednanskim porjedźe SR je so zapisało, zo su posedźenja SR nětko zjawne. Dalši 

pozitiwny wuslědk je titul w hospodarskim planje Sakskeje z 50.000 €. Pjenjezy wužiwaja 

so předewšěm za techniku ale tež honorary.  

 

Nast. 6. rozprawy Sakskeho knježerstwa wo połoženju Serbow je Serbska rada 

namjetowała duktus změnić – pobrachuje hódnoćenje tendencow. Serbska rada je nětko 

tež předposledni gremij, kotryž pruwuje, prjed hač předpołoži so rozprawa parlamentej. 

 

Dalši wuspěch je zarjadowanje jednaćelnje z přistajenej wěcywobdźěłarku. 

 

Na naprašowanje nastupajo zhromadne posedźenje Sakskeje a Braniborskeje serbskeje 

rady zwěsći M. Suchy, zo je dźěławosć rozdźělna, ale wuměna přiwšěm trěbna. Dale wón 

namjetuje zhromadne posedźenja jenož kóždej dwě lěće přewjesć. 

 

Jako kritiski dypk mjenuje, zo so distanca rady a referata za serbske naležnosće přeco 

bóle powjetši. 

 

4.  Wobzamknjenja 

 

4.1. Pomjenowanje zastupjerjow Domowiny w CIOFF (International Council of 
Organizations of Folklore Festivals and Folk Arts) 
předłoha ZP 80/2023 
 

Wobzamknjenje čo. 83 z dnja 22.09.2023: 

Zwjazkowe předsydstwo Domowiny wobzamknje: 

 

1. Zwjazkowe předsydstwo pomjenuje slědowacych zastupjerjow Domowiny hač do 

kónca lěta 2025 w CIOFF-Němska z. t. – mjezynarodne zjednoćenstwo organizatorow 

folklornych festiwalow: 

− Marka Kowarja, jako předsydu přihotowanskeho wuběrka Mjezynarodneho 

folklorneho festiwala “Łužica/Łužyca” 

− Clemensa Škodu, jako zastupjerja Domowiny 

− Heike Apeltowu, jako zastupjerku župy Delnja Łužica 

 

2. Zastupjerjo maja prawidłownje wo swojim skutkowanju rozprawjeć. 

 

Wuslědk wothłosowanja: 



4 
 

za namjet: 20 přećiwo namjetej: 0 so hłosa wzda: 0 

 

4.2. Powołanje fachowcow do wuběrka za nutřkownu demokratiju a serbsku ciwilnu 

towaršnosć  

předłoha ZP 81/2023 

 

Wobzamknjenje čo. 84 z dnja 22.09.2023: 

Zwjazkowe předsydstwo Domowiny powoła slědowacych fachowcow do wuběrka za 

nutřkownu demokratiju a serbsku ciwilnu towaršnosć: 

Roman Kral 

Franciska Grajcarekec 

Matej Mark 

Maksimilian Hasacki 

Sonja Hrjehorjowa 

Clemens Škoda 

Lawrencija Hawšec 

 

Wuslědk wothłosowanja: 

za namjet: 19 přećiwo namjetej: 0 so hłosa wzda: 1 

 

4.3. Zjimanje wuradźowanjow w kulturnym wuběrku a doporučenje za wobzamknjenje 

nastupajo imaterielne kulturne herbstwo – “Swjedźenje a nałožki Łužiskich Serbow 

w běhu lěta”  

předłoha ZP 79/2023 

 

Čłonam ZP předleži zjimanje wuradźowanjow kulturneho wuběrka nast. imaterielne 

kulturne herbstwo pisomnje. Referent Domowiny Clemens Škoda tute přitomnym předstaji. 

Prašenjow ze stron gremija njeje.  

 

Wobzamknjenje čo. 85 z dnja 22.09.2023: 

Zwjazkowe předsydstwo Domowiny wobzamknje: 

 

Zwjazkowe předsydstwo bjerje zjimanje wuradźowanjow w kulturnym wuběrku nastupajo 

imaterielne kulturne herbstwo – “Swjedźenje a nałožki Łužiskich Serbow w běhu lěta” na 

wědomje. 

 

Domowina zapoda němskej UNESCO-komisiji (DUK) předpřipowědźenje a pruwuje z tym 

móžnosće požadanja za swětowu lisćinu imaterielneho kulturneho herbstwa. Kulturny 

wuběrk přewodźuje proces a informuje běžnje ZP. 

 

Wuslědk wothłosowanja: 

za namjet: 20 přećiwo namjetej: 0 so hłosa wzda: 0 

 

5. Rozprawa předsydy Domowiny, prezidija Domowiny a čłonow zwjazkoweho 

předsydstwa wo dźěławosći třěšneho zwjazka mjez posedźenjomaj zwjazkoweho 

předsydstwa 

Rozprawa předsydy a prezidija předleži čłonam ZP pisomnje. D. Statnik wěnuje so 

někotrym wubranym terminam.  

Wón wupraji Serbskemu folklornemu ansamblej Slepo zbožopřeća k 50 lětnym wobstaću, 

kotrež su spočatk septembra woswjećili. 

 

Jednanja serbski sydlenski rum 

Dr. Leipner informuje, zo su so hač dotal štyri jednanja přewjedli. Tendenca wupada tak, 

zo sudnistwo gmejny po wjesnych dźělach dźěli – jedyn dźěl přirjaduje so na př. do 

serbskeho sydlenskeho ruma a tamny nic.  

Małe wjesne dźěle nimaja husto móžnosć něšto serbskeho w poslednich 50 lětach 

dopokazać. Kontinuitu serbskeje kultury za kóždy wjesny dźěl dopokazać je problematiske. 

Je tohorunja problematisce, hdyž sudnistwo posudźuje, što su serbske nałožki a što nic. 

Chcedźa so ze Braniborskej serbskej radu dorozumić, kak ma so dale postupować a kak z 

rozsudami žiwi być. 

 

Ze stron čłona gremija namjetuje so skorženske prawo w Braniborskej wužiwać za 

Serbow, kiž bydla zwonka serbskeho sydlenskeho ruma.  

 

6. Naprašowanja čłonow Domowiny a hosći k serbskim naležnosćam 

 

Naprašowanja njeběchu. 

 

7. Informacija k aktualnym aspektam dźěławosće zarjada Domowiny a Rěčneho 

centruma WITAJ 

 

Jednaćelka rozprawja wo:  

• FUEN-kongresu w Madźarskej: Domowina je z dalšimi 8 organizacijemi rezoluciju 

zapodała k temje demokratija a prawostatnosć w Europje – tuta je so přiwzała 

o tuchwilu njeje žanoho zastupjerja słowjanskich mjeńšin w prezidiju – žadamy 

sej změnu wustawkow, zo je w přichodźe zaručene, zo ma kóžda rěčna skupina 

prawo na jednoho zastupjerja w FUEN-prezidiju 

• přewjedło je so zetkanje zastupjerjow serbskich institucijow, čłonow ZP a radźićelow 

załožboweje rady dla potrjeby institucijow za přichodne financne zrěčenje  

• na posedźenju poradźowaceho wuběrka BMI běše tema na př.  

o debata w zwjazkowym sejmje k mjeńšinowym naležnosćam 

▪ w přichodźe njeměła so jenož debata přewjesć, ale tež  namjet za 

wobzamknjenje měł so wobjednawać (Entschließungsantrag)  

o Europeada 

o naćisk zakonja wo mjenowym prawje 

o šěrjenje wědy wo mjeńšinach na zwjazkowej runinje 

• Domowina je zapodała dwě stejišći za Europsku radu – ramikowe dojednanje k škitej 

narodnych mjeńšin a za europsku chartu (tutej so čłonam ZP sposrědkuja) 

 

dr. B. Brězanowa rozprawja: 

• k naležnosćam Měta Nowaka, kiž je wón na hłownej zhromadźiznje Domowiny 

přednjesł, je so zhromadne posedźenje w awgusće přewjedło: 

o wobjednali su so 9 naprawow z plana naprawow Braniborskeje (wabjenje za 

dorost, certifikacija ...) 

o do zetkanja je so analyza šulstwa nastajiła k situaciji na wšelakich šulach 

o situacija wokoło akciskeje seśe: k tomu je M. Nowak namjet nadźěłał, kotryž so 

najprjedy raz w župje wobjednawa 

o namjet myta za młodu ekscelencu w delnjoserbšćinje 

 

8. Aktualna debata čłonow zwjazkoweho předsydstwa 

 

Namjety njepředleža. 

 

9. Wšelčizny a informacije 

 

M. Hasacki wo projekće “Zorja”: 

• 1.9. bě wotewrjenje w Dešnje, kiž wopytachu něhdźe 200 ludźi 

• rěčne wukubłanje  derje běži; wobdźělnicy spytaja wšitko, štož su nawuknyli, 

nałožować 

• zdźěla šulerjo tež hižo doma započinaja z dźěćimi serbsce rěčeć 

 

 

 

 

Po protokolu prezidija z dnja 08.02.2017 maja so informacije zasadnje pisomnje a dočasnje čłonam 

prezidija posrědkować. Po protokolu ZP z dnja 29.04.2017 ma so posedźenski čas gremijow na 4,5 

hodźinow wobmjezować a měło so posedźenje najpozdźišo 22.00 hodźin skónčić.   

 

 

protokol:  B. Žurowa 

přehladałoj:   M. Di Sarnowa, J. Šołćina 


